
Isumaginninnermut Naalakkersuisoq 
Medlem af Naalakkersuisut for Sociale Anliggender

Inatsisartuni ilaasortat 
Finn Karlsen, Siverth K. Heilmann, Knud Kristiansen,
ATASSUT
 

Apeqqut  una  pillugu:  Meeqqat  angerlarsimaffiup  avataanut  
inissi nneqarsimasut  Kommunit  akissaqannginnerisigut  
angerlartinneqaannartariaqalersimanerat  ilumoorpa?  Tamanna  
ilumoorsimappat  Naalakkersuisut  qanoq  iliuuseqarnissaminnik  
eqqarsaateqarpat?

Apeqqummut qujanaq.

Naalakkersuisut  Kommunimit  ataatsimit  attavigineqarsimappat,  meeqqat 
angerlarsimaffiup  avatannut   ulloq  unnuarlu  paaqqinnittarfinnut  inissinneqarsimasut 
angerlartinneqarnissaannik  isumaliuteqartumik.  Isumaginninnermut 
Naalakkersuisoqarfiup  kommuni  attaveqarfigisimavaa,  qinnuigalugulu  piaarnerpaamik 
suliamut  tunngasumik  paasissutissanik  nassiussissasoq,  suliarmi  ilungersunartutut 
isigineqarmat.

Naalakkersuisut  pingaartippaat  suliniutit  tamarmik  meeqqap  pisariaqartitai 
tunngavigalugit ingerlassasut, Meeqqanik inuusuttunillu ikiorsiisarneq pillugu Inatsisartut 
peqqussutaat nr.1, 15. april 2003-meersumi § 1 naapertorlugu. 

Naalakkersuisut  kommuninik  allanik,  meeqqanik  ulloq  unnuarlu  paaqqinnittarfinnut 
inissinneqarsimasunik  angerlartitsinissamik  taamatut  isumaliuteqartunik 
ilisimasaqanngillat.

